
Емтихан- өзіңді танытатын, мүмкіндіктерің мен қабілеттеріңді көрсететін ерекше бір сынақ. 
        ҰБТ алдында кешкілік уақыттан бастап дайындалуды қой, душ қабылда, серуен жаса. Демалып, денсаулығыңды, күшіңді, жақсы көңіл-күйіңді сезінетіндей ұйқыңды қандыр.

Күніне 3-4 рет тамақтану қажет, көкөніс, жеміс-жидек, шоколад, ет жеген пайдалы.


Емтиханға не киетініңді ойластыр: тестілеу пунктінде салқын  немесе жылы болуы мүмкін, ал сен 3 сағат емтиханда отырасың.

Назарда ұста! Сенің дұрыс жауаптарың ережелерді қаншалықты есте сақтауыңа байланысты! 
Емтиханда тәртіп ережелерін сақта! Сенің сұрақтарың тапсырмалардың мазмұнына қатысты болмауы  керек, саған тек тіркеу бланкісін толтыруға немесе тест пакетіне қатысты (сөздің қате жазылуы,әріптердің түсіп қалуы, бланкіде мәтіннің болмауы, т.б.) сұрақтарға ғана жауап береді.  
Жинақтал! Сен үшін тек тапсырмалардың мәтіні мен тесті орындауға жұмсалатын уақыт қана  маңызды. 
Қорықпа! Жауапты жазардан бұрын сұрақты екі рет оқып шығып, сенен не талап етілетінін дұрыс түсінгеніңе көз жеткіз. 

Жеңіл сұрақтан баста! Ұзақ ойландыратын сұрақтарға көп тоқталмай, өзің білетініңе сенімді сұрақтардан бастап жауап бер.
Өткіз!  Қиын немесе түсініксіз сұрақтарды өткізіп жіберуге үйрен. 
Тапсырманы аяғына дейін оқы! Әйтпесе бұл- оңай  сұрақтарда аңдаусыз қателіктер жіберудің айнымас тәсілі.  

Тек осы тапсырма туралы ғана ойла! Тест тпасырмалары бір-бірімен байланысты болмайтынын ұмытпа, әрбір жаңа тапсырма –ұпай алу мүмкіндігі екенін есте сақта.

Шығарып таста!  Бірден дұрыс жауабын іздемей, мүлде сәйкес келмейтін жауап нұсқаларын шығара отырып, көптеген тапсырмаларды тез орындауға болады.

 Екі айналымды жоспарла!  Берілген уақыттың үштен екі бөлігін жеңіл әрі қолжетімді тапсырмаларды қарап өтуге жұмса (бірінші айналым),  сонда сен жауабыңа сенімді сұрақтарда ең жоғары балл жинап үлгересің, содан кейін асықпай қалдырып кеткен қиын сұрақтарға қайтадан оралуыңа болады (екінші айналым).  

Түйсігіңе сен! Егер сен жауапты таңдауға сенімсіз болсаң, түйсігіңмен (интуиция) басқа жауапты көрсетсең, түйсігіңе сенуіңе болады! 

Тексер! Өз жұмысыңды тексеруге міндетті түрде уақыт қалдыр.

Қынжылма! Барлық тапсырмаларды орындауға тырыс, бірақ іс жүзінде бұл әрдайым мүмкін бола бермейді.. Сен шешкен тапсырмалардың саны жақсы баға алу үшін әбден жеткілікті болуы мүмкін екенін ескер.

Шпаргалка мен ұялы телефонға үміттенбе! Ұялы телефон алып кіргеннің өзінде аудиторияда тұншықтырғыш болатындықтан, ол бәрібір жұмыс істемейді.  
Ал шпаргалкадан саған қажетті жауап таба алмайсың.Оны қолданам деп сен тек қымбат уақытыңды жоғалтасың және назарыңды соған аударасың.  

ҚАРАҒАНДЫ ОБЛЫСЫНЫҢ 

БІЛІМ БАСҚАРМАСЫ
Ұлттық бірыңғай тестілеу нәтижелері бойынша апелляцияға өтініш беру және қарастыру тәртібі туралы
ЖАДЫНАМА

       2014
Мектеп бітірушіге апелляция үшін жадынама
1. Апелляцияға өтініш беру
Тестілеу нәтижесі бойынша апелляцияға өтінішті берушінің өзі тестілеу нәтижелері жарияланғаннан кейін келесі күні сағат 14.00-ге дейін береді және ол өтінішті апелляциялық комиссия бір күн ішінде қарастырады.
Апелляцияға өтініш ұлттық біріңғай тестілеу өткізу пунктінде (ҰБТӨП) тестілеу тапсыру орны бойынша беріледі. Өтініш беруге қажетті құжаттар:

жеке басын куәландыратын құжат:

ұлттық бірыңғай тестілеуге (ҰБТ) кіруге рұқсаттама:
Өтініш беру барысында тестілеу нәтижесімен келіспеуінің дәлелін (себебі мен негіздемесін) көрсету керек.

2. Апелляцияның түрлері:
Апелляция ҰБТ қорытындысы бойынша екі түрлі болуы мүмкін: тест тапсырмаларының мазмұны бойынша және техникалық себептер бойынша.
Тест тапсырмаларының мазмұны  бойынша апелляция мынадай жағдайларда  беріледі:

тест тапсырмасы дұрыс  құрылмаған;

дұрыс жауабы жоқ;

бірнеше дұрыс жауабы бар.

Техникалық себептер бойынша апелляция келесі жағдайларда қарастырылады:

дұрыс жауаптар кодымен сәйкес келетін боялған дөңгелекшені сканер 2 дөңгелекше ретінде оқыған;

дұрыс жауаптар кодымен сәйкес келетін боялған дөңгелекшені сканер оқымаған.

3. Апелляцияға өтініш беру үлгісі:
Апелляцияға өтініш арнайы үлгі бойынша беріледі:

1. тест тапсырмаларының мазмұны бойынша апелляцияға өтініш;

2. техникалық себептер бойынша апелляцияға өтініш:

Апелляцияға берілетін өтініш үлгісін бекітілген өтініш беру мерзімінде ҰБТӨП-тен алуға болады.

МАҢЫЗДЫ!

Ұлттық Бірыңғай тестілеу кезінде:

1. Сіз сұрақ кітапшасының нөмірін жазуыңыз керек.

2. Жауап парағының көшірмесіне барлық жауаптарды белгілеңіз.Сіздің ойыңызша барлық нақты емес сұрақтарды ерекше белгілеңіз.Олардың қысқаша мазмұнын және өзіңіздің жауабыңызды жазып алыңыз.

3. Тестілеу өткеннен кейін ҰБТ ӨП-де сол күнгі тестілеудің әрбір нұсқасының кілттері болады.Және сіздің өз нұсқаңызды кілт бойынша тексеру мүмкіндігіңіз бар.

4. Үйде немесе мектепте мұғаліммен бірге нақты емес тапсырмалардың жауаптарын табыңыз.

5. Апелляцияға берген өтініште сіз күдіктенген тапсырмалардың нөмірлерін көрсетуңіз керек.

6. Өтініште Сіз апелляцияға беру себебін көрсетуіңіз қажет: тест тапсырмасының мазмұны немесе техникалық қателік.
7. Апелляция өтінішіне кірмеген тапсырмалар қарастырылмайды.

8. Өтінгіш беру кезінде өзіңізбен бірге жеке куәлік пен ҰБТ-ға рұқсаттама қағазы болу керек.

9. Сіздің мұғаліміңіз апелляциялық комиссияға жіберілмейтіндіктен өз пікіріңізді өз бетіңізше дәлелдеуіңіз  қажет. 

10.Апелляция кезінде сіз басқа оқу құралдарына емес, оқулық материалына ғана сүйенуіңіз керек.

11. Сіз келтірген дәлелдер сендіретіндей болса ғана сізге балл қосылады деп есептей аласыз.

12. Балл қосу туралы соңғы шешімді Республикалық апелляциялық комиссия ғана қабылдайтынын ұмытпаңыз.Балл қосу немесе қоспау туралы шешім апелляцияға бергеннен кейін келесі күні ғана белгілі болады.
13. Техникалық қателік жағдайында апелляция жергілікті жерлерде қарастырылады, балл қосу туралы шешімді апелляциялық комиссия сол жерде қабылдайды.

4. Апелляцияны қарау тәртібі.
Апелляциялық комиссия бітірушілердің өтініштерін     тестілеу  нәтижелері хабарланғаннан кейін келесі күнгі сағат 14.00-ден бастап  қарайды.
 Апелляциялық комиссия әр бітірушімен жеке-жеке жұмыс жүргізеді. Бітіруші апелляция комиссиясының отырысына келмеген жағдайда, оның апелляцияға берген өтініші қаралмайды.
Шешім тек бітіруші апелляцияға берген тапсырма бойынша ғана қабылданады. Апелляцияға берілмеген тапсырмалар қарастырылмайды. Апелляциялық комиссия апелляция кезінде нұсқаны және таңдаған пәнді өзгерте алмайды.

Егер бітіруші өзі дұрыс жауап берген тапсырма бойынша апелляцияға өтініш берсе, онда ол тапсырма бойынша апелляциялық комиссия «қанағаттандырылмайды» шешімін қабылдайды.

Тест тапсырмаларының мазмұны бойынша апелляцияға берілген өтініш қанағаттандырылған жағдайда, балл қосу төмендегі ретпен іске асырылады: 

Жергілікті жердегі апелляциялық  комиссия бекітілген нысанға сәйкес мәліметті толтырып Республикалық апелляциялық комиссияға жібереді.

 республикалық апелляциялық комиссия апелляцияға берілген тест тапсырмаларын қарастырады және шешім қабылдайды, қабылданған шешімді ҰБТӨП-тегі жергілікті жердегі апелляциялық комиссияға жібереді.

Республикалық апелляциялық комиссияның шешімі соңғы    шешім болып саналады.

Жергілікті апелляциялық комиссияның шешімімен техникалық себептер бойынша апелляцияға берілген өтініш қанағаттандырылған жағдайда, балл қосу төмендегі ретпен іске асырылады:

апелляциялық комиссия қажетті мәліметті Ұлттық тестілеу орталығына (ҰТО)     жібереді.

ҰТО барлық мәліметті қарап шешім қабылдайды, қабылданған шешімді ҰБТӨП-тегі апелляциялық комиссияға жібереді.

ҰБТ қарсаңында








ҰБТ тапсыру кезінде өзін қалай ұстау керек








